
5 Dak audelaš manne, ja vurdde min Troasest.

6 Mutto surrekættes laibi beivi maŋŋel de Philippusast borjasteimek, ja sin lusa bođimek viđad bæivest Troasi, gost mi čiečča bæive agjaneimek.

7 Mutto vako algo bæive, go mattajægjek čoaggašuvvum legje laibe doagjalæmen, de Paulus sigjidi sarnoi, go nubbe bæive vuolggam miella sust læi, ja sarne gask ija ragjai gukedi.

8 Mutto ollo čuovgasak salast legje, gost si čoakkest legje.

9 Mutto nuorra olmai, gæn nabma læi Eutykus, gutte lasast čokai, lossadet nokkam læi, go Paulus gukka sarnedi, ja, nakkaridi vuoittataddam, goalmad loftast son vuolas gačai, ja jabmen bajas valddujuvui.

10 Mutto Paulus vuolas manai, ja su bagjel ječas luiti, ja faŧmasti su, ja celki: allet slama; dastgo su siello læ su sist.

11 Mutto son goarŋoi fast, ja laibe doagjali, ja dast borai; ja go gukka aige singuim sardnom læi gidda čuvgudæbmai, nuft de manai son maŧkkasis.

12 Mutto ællen si bufte dam nuorra olbmu bajas salli, ja æi læm uccanaš jeđđijuvvum.

13 Mutto mi, guđek audelaš skip mield vuolggam læimek, Assusi manaimek, ja dast galgaimek mi Paulus skipa sisa valddet; dastgo nuft son goččom læi, go son ješ vaʒʒe aigoi mannat.

14 Mutto go son min lusa bođi Assusest, de valdimek mi su sisa, ja Mitylenai bođimek.

